
Шелепи - сӳнми ҫӑлтӑр 
Ac тӑватӑп-ха: пирӗн килте Шелепин «Суйласа илнисем» кӗнеки 

пурччӗ. Эпӗ ӑна шкула кайичченех /1940 ҫулта/ вуласа 
тухнӑччӗ. Унта «Эссепе», «Уксах Тимёр Пӳлере илни ҫинчен» 
халап поэмӑсем пурччӗ. Кӗнеки сине аттене «Е.М.Симакова, 

асӑнмалӑх автортан» тесе ҫырнӑччӗ. 
Эпир 1933-1938 ҫулсёнче хальхи хӗрӗпе ывӑлӗ пурӑнаҫҫӗ-ха. Ытти-

Слмар облаҫне кӗрекен Чаллӑпуҫ 
|р.1йонӗнчи Чӑваш Эштепен ялӗнче 
иурӑннӑ. Атте унти шкулта ачасене 
ийрентнӗ. Хӑш ҫулхине-тӗр, калай-
мастӑп, Шелепи пирӗн патра пулнӑ. 
Вӑл колхозниксемпе тӗл пулнӑ, 
хӑйӗн сӑввисене вуланӑ. Куҫӗ кур-
манран поэт хӑйӗн мӑшӑрӗпе пӗрле 
ҫуренӗ. Пирӗн патра икӗ каҫ выртнӑ. 

Шелепи парнеленӗ кӗнекене эпӗ 
/1952 ҫулччен/ салтака кайичченех 
упрарӑм. 

Мереченте пире хирӗҫ Шелепин 
|ӑванӗсем, Иванпа Натали Маловсем, 
иурӑнатчӗҫ. Натали мӑн акка Шеле-
мирен 2 ҫул аслӑрах пулнӑ. Вӑл 
Шелепипе пӗр тӑванах е иккӗмӗш 
сыпӑкри тӑванӗ иккенне ,илтнӗ. 
Натали мӑн аккапа Иван йысна 
хёрӗсем Тарьепе /1899 ҫ./ Марье 
/1901 ҫ./ Шелепие кукка тенине ас 
ьЧватӑп. Тарйин виҫӗ хӗрччӗ. Вӗсем 
Свердловска куҫса кайрӗҫ. Аслӑ 
хбрӗ Ольга манӑн тӑван пиччепе 
Михаилпа пӗрлешрӗ. Вӗсен пӗр 

сем ҫут тӗнчере ҫук ӗнтӗ. Марйи 
Кивӗ Ӳселӗнче пурӑнатчӗ. Унӑн 
мӑшӑрӗ Николай 1944-1947 ҫулсен-
че пирӗн ялта колхоз председател-
ӗнче ӗҫлерӗ. Вӗсен хӗрӗ Нина 
Лениногорск хулинче тӗпленнӗ. 

Мереченти шкул 1897 ҫулта 
уҫӑлнӑ. Унти пирвайхи учитель Алек
сандр Кузьмич Кузьмин пулнӑ. Вал 
1881 ҫулхи ҫурла уйӑхӗн 8-мӗшӗнче 
Ҫӗрпӳ уесӗнчи Нӑрваш ялӗнче ҫурал-
ни паллӑ. 1898 ҫулта Хусанти учи-
тельсем хатӗрлекен семинарие эк
стерн йӗркипе пӗтернӗ. Мереченте 
тин уҫӑлнӑ шкулта ачасене вӗрентме 
тытӑннӑ. Вӑл Николай Полоруссовпа 
юлташлӑ пулнӑ. Николай Иванович 
Мереченте Маловсем патне час-
часах килнӗ. Александр Кузьмин, 
Николай Полоруссов, Мӑкшелӗнчен 
Чумаковпа Семенушкин /ячӗсене ас 
туса юлман/ т. ыт. те. Мереченте 
вӑрттӑн пухусем /революци шу-
хӑшлӑ/ ирттернӗ. Ҫакна полици 
сиссен Николай Ивановичпа Алек

сандр Кузьмич 1907 ҫулта ялтан 
тухса тарнӑ. Пӗр вӑхӑт чукун ҫул 
ҫинче ӗҫленӗ. 1914 ҫулта Николай 
Шелепи Ҫӗпӗртен тӑван ялне тав-
рӑннӑ. 1916 ҫулта ӑна вӑрҫа илсе 
кайнӑ. Сывлӑхӗ хавшак пулнӑран 
часах килне янӑ. 

Совет влаҫӗн малтанхи кунӗсен-
чех Николай Шелепи халӑх ӗҫне 
хутшӑннӑ. 1918 ҫулта чухӑнсен ко-
митечӗн председателей ӗҫне пур-
нӑҫласа пынйпе пӗрлех ял Совет 
секретарӗнче тӑрӑшнӑ. 

Революци хыҫҫӑн Александр Кузь
мин та Меречене килсе пӗр вӑхӑт 
ачасене вӗрентнӗ. Унӑн кайранхи 
шӑпи паллӑ мар. 

Николай Иванович Полоруссов-
Шелепи 1881 ҫулхи ҫу уйӑхӗн 14-
мӗшӗнче Ҫӗнӗ Ӳселӗнче /хальхи 
Аксу районе/ ҫуралнӑ. Унӑн мӑн 
аслашшӗ Ялак, мӑн асламӑшӗ Шеле
пи ятлӑ пулнӑ. Николай Иванович 
вара каярахпа мӑн асламӑшӗн ятне 
литературӑри псевдоним вырӑнне 
йышӑннӑ. Вӗсем чӑвашсен авалхи 
пурнӑҫне, юмах нумай пӗлнӗ. Мӑн 
аслашшӗ каланӑ халап аслашшӗ, 
ашшӗ урлӑ Николай Иванович патне 
ҫитнӗ. Ҫапла ҫуралнӑ та «Эссепе», 
«Уксах Тимӗр Пӳлере илни ҫинчен», 

«Константинополь хулине туни ҫин-
чен чӑваш ваттисем калани», Мере-
чен ялӗнчен 3 ҫухрӑмра вырнаҫнӑ 
сӑваплӑ вырӑн Кӑмака ҫӑлӗ ҫинчен 
каланӑ халапсем. 

Усси ялне 1697 ҫулта Узи тутар 
никӗсленӗ. Унта тутарсемпе чӑваш-
сем пӗрле килсе ларнӑ. XVIII ӗмӗр 
пуҫламӑшӗнче кунти чӑвашсемпе ту-
тарсене ирӗксӗрлесе Сӗнче юхан 
шывӗнче тӗне кӗртнӗ. 70-мӗш ҫул-
сен вӗҫнелле тӗне кӗмесӗр юлнӑ 
тутарсемпе чӑвашсем Ӳселӗнчен пӗр 
ҫухрӑм аяккарах ҫӗнӗ ял никӗсленӗ. 
Ана Ҫӗнӗ Усел /Яна Узи/, тӗп ялне 
вара Кивӗ Усел теме тытӑннӑ. Ҫӗнӗ 
Усел ҫыннисене те - тутарсемпе 
чӑвашсене - ирӗксӗр тӗне кӗртнӗ. 
Пугачев пӑлхавӗ хыҫҫӑн Кӗтерне 
патша тутарсене мечӗтсем тума 
ирӗк парсан кунти тутарсем каллех 
хӑйсен тӗнне ӗненме тытӑннӑ. Чӑ-
вашсем вырӑс тӗнӗпех юлнӑ. Шеле
пин мӑн аслашшӗпе мӑн асламӑшӗ 
тӗне кӗмен чӑвашсем пулнӑ. 

1921 ҫулта вара Ҫӗнӗ Ӳселӗнчи 
чӑвашсем уйрӑлса тухса Беловка, 
Алексеевка, Федоровка ялӗсене 
никӗсленӗ. 

